
Dewis Addysg Feithrin ar gyfer Plentyn Tair Oed
Mae gan Dorfaen 3 Ysgol Feithrin a 15 Dosbarth Meithrin sydd ynghlwm wrth ysgolion babanod neu gynradd.  Maent yn cynnig addysg blynyddoedd cynnar rhan amser am ddim, h.y. naill ai sesiwn bore neu sesiwn prynhawn (2.5 awr) o’r tymor sy’n dilyn pen blwydd y plentyn yn 3 oed.  Mewn rhai achosion eithriadol, cynigir diwrnodau llawn.  

Mae rhai cylchoedd chwarae, cylchoedd meithrin a meithrinfeydd dydd hefyd yn medru ariannu lleoedd addysgol. Os byddwch chi’n dewis un o’r uchod bydd yr awdurdod yn ariannu lle i’ch plentyn am o leiaf 10 awr dros 4 - 5 diwrnod. Os yw’r plentyn yn mynychu meithrinfa breifat, bydd y rhieni yn gyfrifol am unrhyw daliadau ychwanegol sy’n fwy na’r tâl a neilltuwyd gan yr AALl.
Beth am ofal plant llawn amser?

Mae Gwasanaeth Gwybodaeth Teuluoedd Torfaen (GGT) yn darparu gwybodaeth ar ddarpariaeth gofal plant yn eich ardal, gan gynnwys gofal cofleidiol.  Mae nifer o deuluoedd angen mwy o ofal plant i weddu i oriau rhan amser y dosbarth/ysgol Feithrin. Fe allech gyflogi gwarchodwr plant neu nani at y diben hwn.
Beth yw gofal cofleidiol?

Dyma ofal plant ar gyfer plant 3 a 4 oed. Mae’n ‘cofleidio’r’ sesiwn addysg blynyddoedd cynnar y maent yn ei dderbyn am 2.5 awr gan ymestyn y gofal plant sydd angen ar rieni.  Fel arfer cylchoedd chwarae, cylchoedd meithrin neu feithrinfeydd dydd sydd yn cynnig gofal cofleidiol.
Faint mae dosbarth meithrin neu ysgol feithrin yn ei gostio?

Mae Ysgolion Meithrin yn syrthio i dri sector: rhai’r Wladwriaeth, Gwirfoddol a Phreifat. Mae’r ffioedd yn amrywio yn ôl y darparwr.  Mae Meithrinfeydd yn Nhorfaen yn cynnig lleoedd addysg gynnar rhan amser i blant bedair oed sy’n gymwys.  Gelwir y nawdd hwn yn Grant Addysg Feithrin.
Ym mha ffordd mae’r sectorau’n amrywio?
Mae darpariaeth a gynhelir, neu ddarpariaeth y wladwriaeth yn golygu ysgolion meithrin a dosbarthiadau meithrin sydd wedi eu lleoli mewn ysgolion.  

Mae darpariaeth wirfoddol yn golygu cylchoedd chwarae cyn ysgol neu gylchoedd meithrin sydd wedi cofrestru i ddarparu lleoedd addysg wedi eu hariannu ar gyfer plant tair a phedair oed.
Mae darpariaeth breifat yn golygu meithrinfeydd dydd sy’n fusnesau preifat ac yn darparu gofal plant rhan amser a llawn amser i blant dan bump ac yn aml mae ganddynt gyfleusterau ar wahân i fabanod.  Maent hefyd yn medru cofrestru i ddarparu lleoedd addysg i blant tair a phedair oed.
Beth fydd fy mhlentyn yn ei wneud mewn lleoliad addysg feithrin?
Mae ysgolion a dosbarthiadau meithrin yn rhan o’r Cyfnod Sylfaen.  Bydd plant yn datblygu sgiliau fel siarad, gwrando, dyfalbarhad, canolbwyntio, cydweithio a chydweithredu yn ogystal â darllen, ysgrifennu a rhifau drwy gyfleoedd chwarae sydd wedi eu cynllunio’n dda.  Rhydd hyn y cyfleoedd gorau i’ch plentyn gyflawni Cyrchnodau’r Blynyddoedd Cynnar erbyn diwedd eu blwyddyn gyntaf yn yr ysgol gynradd a helpu i sicrhau fod ganddynt y dechrau gorau posib i’w haddysg.
Mae dosbarthiadau ac ysgolion meithrin yn darparu addysg gynnar a gofal plant i grwpiau o blant ifanc. Maent yn cynnig hanner diwrnod ac mewn amgylchiadau eithriadol diwrnodau llawn, yng ngofal athrawon a chynorthwywyr.
Pwyntiau cadarnhaol
· Bydd eich plentyn yn chwarae ac yn dysgu sut i gymdeithasu gyda phlant o oed tebyg mewn amgylchedd addysgol, a all fod yn gyflwyniad i fywyd mewn ysgol gynradd. 

· Bydd eich plentyn yn rhan o grŵp dan arweiniad staff cymwys a phrofiadol.
· Bydd eich plentyn yn datblygu amrediad o sgiliau.

Sut fydda i’n gwybod bod fy mhlentyn yn ddiogel?

Yn gyntaf, chi sy’n adnabod eich plentyn orau – chwiliwch am ddosbarth neu ysgol feithrin a fydd yn eich barn chi yn addas i chi a’ch plentyn.

Mae’r holl wasanaethau hyn wedi eu cofrestru, ac yn cael eu harchwilio. Mae gwahanol systemau yn berthnasol i wahanol fathau o wasanaeth. Gallwch ofyn am gael gweld adroddiad yr arolwg diwethaf a’r dystysgrif gofrestru.  Cysylltwch â’r AGGCC ar 01495 761200 am gopi o adroddiad yr arolwg diwethaf.  Gallwch hefyd ymweld ag estyn.gov.uk am fanylion adroddiadau addysg gynnar.
Faint o blant fydd mewn ysgol feithrin neu ddosbarth meithrin?

Bydd maint yr ysgol neu’r dosbarth yn amrywio, ond bydd nifer y staff yn adlewyrchu nifer y plant. Mewn ysgolion meithrin a gynhelir, mae’r lefelau staffio fel arfer yn 2 oedolyn i 20 o blant gydag un oedolyn yn athro/athrawes gymwys a’r llall yn gynorthwyydd meithrinfa cymwys. Mae’r lefelau staffio cyfatebol ar gyfer dosbarthiadau meithrin a gynhelir yn 2 oedolyn i  26 o blant.
Mewn meithrinfeydd preifat, grwpiau chwarae a chylchoedd meithrin dylai’r lefelau staffio fod yn 1:3 ar gyfer plant dan 2 oed; 1:4 ar gyfer plant dan 2 oed; ac 1:8 ar gyfer plant 3 -7 oed.

Sut ydw i’n dod o hyd i ysgol feithrin neu ddosbarth meithrin?

Gofynnwch i’ch Gwasanaeth Gwybodaeth Teuluoedd lleol am gyngor ar ddarparwyr addysg Blynyddoedd Cynnar yn eich ardal.  Cewch gymorth ganddynt i ddod o hyd i wybodaeth am opsiynau lleol a byddant hefyd yn eich cynorthwyo os oes angen gofal plant ychwanegol arnoch i weddu i’ch oriau gwaith.  
Gallwch gysylltu â hwy ar RHADFFON 0800 0196 330 neu gysylltu â ni drwy e-bost ar fis@torfaen.gov.uk <mailto:fis@torfaen.gov.uk> neu ysgrifennu atom yn Rhadbost RRBR-KXSJ-HJGH, Gwasanaeth Gwybodaeth Teuluoedd Torfaen, canolfan Blant Integredig Hollybush, Ton Road, CWMBRÂN, NP44 7LE.

